
Gjaldskrá fyrir tengigjöld rafmagns
Gjaldskrá tengigjalda skiptist í tvo kafla. Í fyrri kaflanum er fjallað um þéttbýli og byggðakjarna, 
en í seinni kaflanum er fjallað um dreifbýlisheimtaugar. Þessi svæði eru skilgreind á grundvelli 
reglugerðar um framkvæmd raforkulaga.

Heimtaugar eru í eigu Rarik en með greiðslu tengigjalda öðlast notandi aðgang að dreifikerfi 
Rarik. Greiðsluseðill fyrir tengigjöld er gefinn út eftir að viðskiptavinur staðfestir útreiknað 
tengigjald Rarik í umsóknarferlinu með samningi við Rarik. Rúmist þær tengingar sem sótt 
er um ekki innan hefðbundinna tengigjalda áskilur Rarik sér rétt til að fara fram á greiðslu 
áður en framkvæmdir hefjast. Gjaldskrá fyrir tengigjöld rafmagns endurspeglar ekki  
framkvæmdarkostnað einstakra framkvæmda heldur aðgengi að dreifikerfi Rarik.  

Með heimtaugarumsókn þurfa að fylgja gögn í samræmi við eðli umsóknar. Nánari upplýsingar 
um fylgigögn er að finna á vef Rarik. 

Heimtaugar greinast í aðalheimtaugar og bráðabirgðaheimtaugar til tímabundinna nota. 
Einungis verða afgreiddar heimtaugar sem áætlað er að spennusetja innan 12 mánaða frá því 
að lagningu á heimtaugarstreng og kerfisuppbyggingu er lokið. Eftir þann tíma gildir gjaldskrá 
skv. lið 1.10 og 2.10 um endurtengingu. 

Lega heimtaugar frá lágspennudreifikerfi skal ákveðin í samráði við Rarik en umsækjandi sér 
um gröft fyrir heimtaug innan sinna lóðarmarka og annast frágang í samræmi við Tæknilega 
tengiskilmála raforkudreifingar, TTR, kafla 4  og tengiskilmála Rarik eins og þeir eru á 
hverjum tíma.  Á þetta við um bæði varanlegar og bráðabirgðaheimtaugar. Í dreifbýli þar sem 
heimtaug er 80 A eða minni er mælir settur í mælakassa utandyra, nema lóð sé skilgreind 
sem íbúðarhúsalóð samkvæmt fasteignaskrá. Það sama gildir ef um atvinnuhúsnæði er að 
ræða. Þetta gildir einnig í þéttbýli þar sem ekki er um búsetu eða reglulega starfsemi að ræða. 
Húseigandi leggur til mælakassa sem uppfyllir kröfur um frágang og gerð á mynd M5 og M3 í 
TTR og skal rafverktaki annast uppsetningu og tengingu á kostnað húseiganda.

Frágangur rafmagnsheimtauga skal vera samkvæmt Tæknilegum tengiskilmálum 
raforkudreifingar, TTR. Vilji húseigandi byggja yfir heimlagnir, reisa sólpall eða á annan hátt 
hindra aðgengi að þeim vegna bilana eða endurnýjunar, skal hann hafa samráð við Rarik og 
gera viðeigandi ráðstafanir.

Breytingar á strenglögnum vegna skipulagsbreytinga eftir að uppbyggingu dreifikerfis er lokið 
skv. útgefnu skipulagi, greiðast af sveitarfélagi eða þeim sem fer fram á breytingu skipulags 
(greiðast ekki af Rarik). Heimtaugar fyrir ótrygga orku falla ekki undir gjaldskrá þessa, enda 
eru slíkar heimtaugar meðhöndlaðar sérstaklega hverju sinni.

Heimtaugar þar sem krafist er kerfisframlags, vegna styrkingar á fyrirliggjandi dreifikerfi, falla 
ekki undir þessa gjaldskrá. Kerfisframlag getur myndast við aðstæður þar sem fyrirséð er 
að framkvæmd verður mjög dýr eða þegar um er að ræða lágan nýtingartíma notanda m.t.t. 
aflþarfar. Komi til kerfisframlags er notandi upplýstur um það fyrir fram ásamt forsendum 
útreikninga sbr. reglugerð nr. 1040/2005. Útreikningur á kerfisframlagi byggir á áætluðum 
tekjum, stofn- og rekstrarkostnaði.

Í samræmi við TTR skal alltaf fylgja áætlun um aflþörf þegar óskað er eftir stærri heimtaug en 
200 A. Rarik áskilur sér jafnframt í öllum tilvikum rétt til að óska eftir áætlun um afl og
notkunartíma vegna lagningar eða styrkingar heimtauga. Telji Rarik að heimtaugarstærð sem 
sótt er um sé of stór miðað við forsendur umsóknar og til þess fallin að nýta illa fyrirliggjandi 
og framtíðarinnviði, getur Rarik gert samning þess efnis að viðskiptavinur greiði einungis 
mismun milli þess sem sótt er um og þeirrar stærðar sem Rarik fellst á. Á þetta við í þeim
tilvikum þar sem þörf er á að reisa rofastöð eða langar lagnaleiðir vegna heimtaugastærðar 
sem sótt er um. Þetta er að því gefnu að viðskiptavinur komi með mælingu sem sanni 
umrædda aflþörf innan 5 ára frá spennusetningu. Við þetta mun þó mögulegur aukakostnaður, 
eins og mögulegt viðbótarframlag, ekki falla niður við stækkun enda hefði til þess komið við 
upphafstengingu.

Öll verð eru gefin upp með virðisaukaskatti.

1	. Heimtaugar í þéttbýli og byggðakjörnum
Í þessari gjaldskrá teljast til þéttbýlis þeir staðir sem skilgreindir eru sem þéttbýli á grundvelli 
reglugerðar um framkvæmd raforkulaga. Í þessari gjaldskrá teljast til byggðakjarna skipulögð 
hverfi með samfelldri byggð og frágengnu gatnakerfi þar sem fjarlægð milli húsa fer ekki 
að hámarki yfir 100 metra og íbúatalan er yfir 50 miðað við skrá Hagstofu Íslands um 
síðastliðin áramót. Nýir byggðakjarnar sem eru að myndast greiða tengigjald samkvæmt 
dreifbýlisgjaldskrá  þar til ofangreindum skilyrðum er fullnægt.

Skrá yfir skilgreind þéttbýli og byggðakjarna er að finna á vef Rarik.

1.1. 	 Heimtaugar

Almennt verð heimtauga gildir í þéttbýli á nýbyggingarsvæðum þar sem dreifikerfið er lagt 
ásamt öðrum innviðum. Verðin gilda ekki þar sem búið er að ganga varanlega frá yfirborði 
gatna og gangstíga. Verðin gilda ekki ef leggja þarf dreifikerfi áður en búið er að
jarðvegsskipta í götum og gangstígum. Geri húseigandi breytingu á skipulagi húss frá útgefnu 
skipulagi sveitarfélags, t.d. með því að færa til bílskúr eða annan inntaksstað, ber hann til 
viðbótar allan kostnað við færslu eða breytingu lagna. Rarik gerir tilboð í lagnir við þessar 
aðstæður.

Gjald fyrir heimtaug er háð stærð hennar. Lágmarksstærð heimtaugar er 35 A þriggja fasa.
Málstraumur heimtaugar miðast við stærð stofnvara húsveitu. Hámarksstærð heimtauga 
sem Rarik afhendir til heimila og orlofshúsa á hitaveitusvæði er 50 A. Heimtaugar eru 
almennt afgreiddar 3x400V þar sem kerfi Rarik bíður upp á það. Rarik afhendir ekki einfasa 
heimtaugar.

Rarik gerir skriflegt tilboð um tengigjald fyrir heimtaugar stærri en 1200 A. Gjald fyrir 
breytingar á heimtaugum, aðrar en um getur í gjaldskrá þessari, er samkvæmt skriflegu tilboði.

Einungis er afgreidd ein heimtaug í hvert hús samanber TTR 4.1.7. Heimtaugargjald miðast 
við að heimtaugarstrengur sé kominn inn í töflu/mælakassa en rafverktaki annast tengingu 
hans á kostnað húseiganda. Lega heimtaugar frá lágspennudreifikerfi skal ákveðin í samráði 
við Rarik en umsækjandi sér um gröft og lögn á 50 mm röri eða stærra eftir því sem við á, fyrir 
heimtaug innan sinna lóðarmarka og annast frágang í samræmi við Tæknilega tengiskilmála 
raforkudreifingar, TTR, grein 4.1.2. Rarik samþykkir ekki notkun ídráttarbarka.

Viðbótarmælar eru settir upp í fjöleignahúsum eða húsum sem fleiri en einn nýtir. Allir mælar 
skulu vera í sömu töflu í sameiginlegu inntaksrými, sjá gr. 1.3.

1.2. 	 Tengigjöld í þéttbýli og byggðakjörnum

Málstraumur Gerð Grunnverð  
án VSK

Grunnverð m.  
VSK (24%)

35 A Heimtaug  157.202 kr  194.930 kr 

50 A Heimtaug  202.682 kr  251.325 kr 

80 A Heimtaug  312.138 kr  387.051 kr 

100 A Heimtaug  353.951 kr  438.899 kr 

200 A Heimtaug  654.513 kr  811.596 kr 

315 A Heimtaug  1.001.543 kr  1.241.914 kr 

400 A Heimtaug  1.260.580 kr  1.563.119 kr 

500 A Heimtaug  1.561.142 kr  1.935.816 kr 

630 A Heimtaug  1.953.652 kr  2.422.529 kr 

800 A Heimtaug  2.468.760 kr  3.061.262 kr 

1200 A Heimtaug  3.675.951 kr  4.558.179 kr 

Tengigjald heimtauga yfir 1200 A er samkvæmt tilboði sem byggir á arðsemismati.  

Komi í ljós að notkun er verulega minni en áætlanir viðskiptavinar gera ráð fyrir, áskilur Rarik 
sér rétt til að endurmeta tengigjaldið.

Mæling á 100 A og stærri heimtaugum fara í gegnum straumspennamælingu. Rafverktaki skal 
tryggja að mælatafla uppfylli kröfur skv. kafla 5 í TTR.

Fyrir hvern metra umfram 20 metra innan lóðarmarka bætist við gjald sem nemur 1% af 
grunnverði heimtaugar.

 Önnur gjöld sem til greina koma eru:

Önnur gjöld sem til greina koma

a)     Viðbótarmælir sjá gr. 1.3

b)     Bráðabirgðaheimtaugar, sjá gr. 1.4

c)     Stækkun heimtaugar, sjá gr. 1.5

d)     Spennistöð fyrir einn notanda, sjá gr. 1.6

e)     Endurkomugjald sjá gr. 1.7

f)      Þrífösun heimtaugar, sjá gr. 1.8

g)     Breyting á heimtaug, sjá gr. 1.9

h)     Endurtenging, sjá gr. 1.10

i)       Aukakostnaður og frávik, sjá gr. 1.13

1.3. 	 Viðbótarmælar

Viðbótarmælir Grunnverð  
án VSK

Grunnverð m.  
VSK (24%)

Viðbótarmælir  35.593 kr  44.135 kr 

Fyrir uppsetningu viðbótarmælis, fyrir aðra mælingu og/eða annan notanda á sömu heimtaug, 
greiðIst viðbótargjald fyrir hvern mæli. Viðbótarmælar eru settir upp í fjöleignahúsum 
eða húsum sem fleiri en einn nýtir. Allir mælar skulu vera í sömu töflu í sameiginlegu 
inntaksrými. Þar sem notendur eru fleiri en 5 á sömu heimtaug greiðist fullt gjald fyrir fyrstu 
5 viðbótarmælana en hálft gjald fyrir mæla umfram 5 í sama verkinu. Viðbótarmæli er ekki 
heimilt að setja upp fyrir notkun utan lóðar heimtaugarhafa. Sjá kröfur varðandi viðbótarmæla 
í kafla 5 í TTR.

1.4. 	 Bráðabirgðaheimtaugar

Um bráðabirgðaheimtaugar gilda sömu kröfur og um búnað og frágang eins og um 
aðalheimtaug. Sé bráðabirgðaheimtaug utan lóðarmarka afhendist hún við næsta götuskáp 
eða dreifistöð, annars við lóðarmörk sem snúa að dreifikerfi Rarik. Rarik leggur til strenginn, 
sér um lagningu hans og tryggir viðunandi frágang á afhendingarstað. Grunngjald fyrir 
bráðabirgðaheimtaugar er eftirfarandi:

Bráðabirgðaheimtaug Grunnverð  
án VSK

Grunnverð m.  
VSK (24%)

50 A  48.446 kr  60.073 kr 

80 A  64.572 kr  80.069 kr 

100 A  70.197 kr  87.044 kr 

200 A  123.586 kr  153.247 kr 

Strenglögn pr. metra  7.910 kr  9.808 kr 

Mælingar á 100 A og stærri heimtaugum fara í gegnum straumspennamælingu. Rafverktaki 
skal tryggja að mælatafla uppfylli kröfur skv. kafla 5 í TTR. 

Innifalið í grunngjaldi er kostnaður við uppsetningu mælis og spennusetningu veitunnar. 
Óhefðbundnar aðstæður, til dæmis erfitt lagnaland geta valdið auknum kostnaði. Annar 
kostnaður við framkvæmd verks greiðist samkvæmt skriflegu tilboði, sem miðast við aðstæður 
hverju sinni. Sé bráðabirgðaheimtaug stærri en 200 A skal greiða allan kostnað samkvæmt 
skriflegu tilboði, þar með talinn kostnað við mælingu. Bráðabirgðaheimtaugar skulu aflagðar 
innan 24 mánaða frá tengingu þeirra. Allar bráðabirgðaheimtaugar verða aftengdar um leið og 
aðalheimlögn er lögð inn í hús samkvæmt umsókn.

Með bráðabirgðaheimtaug er átt við heimtaug sem fjarlægð er að verki loknu og gjald fyrir 
hana dregst ekki frá gjaldi fyrir varanlega heimtaug.

Kostnaður fyrir leigu á búnaði fyrir bráðabirgðaheimtaug, í allt að 12 mánuði, reiknast sem 10% 
af verði út af lager fyrir hvert byrjað ár.

1.5. 	 Stækkun heimtaugar

Þegar heimtaug er stækkuð skal greiða fast gjald samkvæmt gjaldskrá og auk þess fullt 
tengigjald fyrir hina nýju heimtaug að frádregnu 40% af fyrra tengigjaldi samkvæmt gildandi 
gjaldskrá. 

Þetta á þó ekki við smáheimtaugar, (sjá eldri gjaldskrár), en þær er ekki hægt að stækka. 
Þurfi að skipta um heimtaugarstreng vegna stækkunar heimtaugar skal umsækjandi sjá 
um jarðvinnu innan lóðar og sé fyrirliggjandi rör fyrir streng of grannt eða skemmt skal 
umsækjandi sjá um að endurnýja það á sinn kostnað. Taka þarf mið af gr. 1.1 við stækkun 
heimtauga vegna mögulegs aukakostnaðar.

Stækkun heimtaugar Grunnverð  
án VSK

Grunnverð m.  
VSK (24%)

Stækkun fast gjald  35.593 kr  44.135 kr 

1.6. 	 Spennistöð

Þurfi að setja spennistöð, að mestu eða öllu leyti fyrir einn notanda, skal hann leggja til lóð eða 
húsnæði fyrir spennistöðina, eftir því sem hagkvæmara þykir að mati Rarik. Þegar lóð er lögð 
til er það gert Rarik að kostnaðarlausu og hlíta ber skilmálum Rarik um stærð og staðsetningu 
lóðarinnar. Ef Rarik samþykkir að nýta húsnæði sem notandinn leggur til fyrir spennistöðina 
skal húsnæðisaðstaðan fullnægja þeim kröfum sem gerðar eru um húsnæði til þessara 
nota, svo sem um brunahólf, og að öðru leyti fullnægja byggingareglugerð. Ganga skal frá 
skriflegum samningi um húsnæðið.

1.7. 	 Endurkomugjald

Þurfi að hverfa frá við tengingu heimtaugar vegna ófullnægjandi frágangs að hálfu rafverktaka, 
ekki er staðið við bókaðan tíma eða koma þarf aftur vegna færslu heimtaugar á endanlegan 
stað, greiðist endurkomugjald samkvæmt gjaldskrá.

Endurkomugjald Grunnverð  
án VSK

Grunnverð m.  
VSK (24%)

Endurkomugjald  25.706 kr  31.875 kr 

1.8. 	 Þrífösun heimtaugar

Þrífösun heimtaugar, þar sem þrífasa kerfi er til staðar við lóðarmörk, er notanda að 
kostnaðarlausu, þó ber notanda að sjá um og bera kostnað af breytingum í eigin kerfi, til 
dæmis vegna vinnu rafverktaka, ásamt því að tryggja lagnaleið út að lóðarmörkum. Notanda 
ber að tryggja sem jafnast álag á fasa.

1.10	 Endurtenging

Sé veitu lokað um lengri tíma en 6 mánuði verður heimtaug aftengd. Falli notkun um heimtaug 
niður í 5 ár, telst heimtaug aflögð og þarf að greiða fullt tengigjald samkvæmt gjaldskrá 
hefjist notkun að nýju. Fyrir endurtengingu allt að 18 mánuðum frá aftengingu greiðast 20% af 
keyptum heimtaugarrétti fyrir endurtengingu, allt að 36 mánuðum frá aftengingu greiðast 40% 
af keyptri heimtaugarrétti og fyrir endurtengingu allt að 5 árum frá aftengingu greiðist 70% af 
keyptum heimtaugarrétti. 

Ofangreint á einnig við þegar um afsal á heimtaugarstærð er að ræða, sbr. grein 1.9 

Endurtenging heimtaugar á aðeins við um þá lóð þar sem heimtaugin var afgreidd á sínum 
tíma en fylgir ekki húsinu við flutning. Við endurtengingu eftir 6 mánuði eða meira skal 
sækja um tengingu á sama hátt og um nýja heimtaug væri að ræða. Gefa skal upp löggiltan 
rafverktaka og er tenging framkvæmd eftir þjónustubeiðni frá honum.

1.11	 Staðsetning

Inntaksstaður heimtaugar á að vera við útvegg húss, þeirri hlið sem snýr að dreifilögnum 
Rarik eða að hámarki 4 m frá útvegg. Leita skal samþykkis Rarik fyrir staðsetningu inntaks 
heimtaugar samanber kafla 4 í TTR.

1.12	 Framkvæmd

Umsækjanda ber að leggja, á sinn kostnað, plaströr fyrir heimtaugarstreng út fyrir lóðarmörk í 
samráði við Rarik og í samræmi við TTR kafla 4. Allar lagnir veitunnar eru dregnar í ídráttarrör 
frá lóðarmörkum að tengistað innanhúss. Lagnir verða að vera í beinni línu frá inntaksstað að 
lóðarmörkum svo hægt sé að draga í ídráttarrör. Eigandi ber ábyrgð að hægt sé að draga í 
ídráttarrörið.

1.13	 Aukakostnaður, vetrarálag og frávik

Fyrir heimtaugar á svæði þar sem varanlegri gatnagerð er ólokið getur Rarik krafist aukagjalds 
til að mæta viðbótarkostnaði sem af hlýst. Sé óskað eftir heimtaug frá og með 15. október og til 
1. apríl bætist vetrarálag ofan á allan kostnað vegna jarðvegsframkvæmda. Vetrarálag er nánar 
útskýrt á vef Rarik ár hvert. Fyrir lagningu á strengjum í svæði með fullfrágengnu, bundnu 
slitlagi getur Rarik krafist aukagjalds til að mæta viðbótarkostnaði sem af hlýst. Innifelur 
slíkur kostnaður einnig undirboranir vega, sé þess þörf. Breytingar á strenglögnum vegna 
skipulagsbreytinga eftir að uppbyggingu dreifikerfis er lokið skv. útgefnu skipulagi, greiðast af 
sveitarfélagi (greiðast ekki af Rarik).

1.9 	 Breyting á heimtaug

Breytingar á heimtaug að ósk viðskiptavinar eru alfarið á hans kostnað samkvæmt tilboði. 
Grunngjald breytingar er samkvæmt gjaldskrá. Sama gildir ef færa þarf mælakassa og 
heimtaug, sé mælakassi ekki lengur aðgengilegur utandyra.

Minnkun heimtaugar, m.a. vegna breytingar í lægri dreifitaxta, telst afsal á því afli sem 
heimtaugin veitir. 

Óski viðskiptavinur síðar eftir aukningu á afli eða stækkun heimtaugar telst það endurtenging 
og gilda ákvæði kafla 1.10. Miðað er við þann dag sem heimtaug var minnkuð. Heimilt er að 
breyta heimtaug einu sinni á hverju tólf mánaða tímabili.

Breyting á heimtaug Grunnverð  
án VSK

Grunnverð m.  
VSK (24%)

Breyting á heimtaug  35.593 kr  44.135 kr 

2. Heimtaugar í dreifbýli
Til dreifbýlis teljast heimtaugar utan þéttbýlis og byggðakjarna sem skilgreindir eru í kafla 1.

2.1	 Heimtaugar

Almennt verð heimtauga gildir í dreifbýli á nýbyggingarsvæðum þar sem dreifikerfið er lagt 
ásamt öðrum innviðum. Verðin gilda ekki þar sem búið er að ganga varanlega frá yfirborði 
gatna og gangstíga. Verðin gilda ekki ef leggja þarf dreifikerfi áður en búið er að
jarðvegsskipta í götum og gangstígum. Geri húseigandi breytingu á skipulagi húss frá útgefnu 
skipulagi sveitarfélags t.d. með því að færa til bílskúr eða annan inntaksstað ber hann, til 
viðbótar við heimtaugargjaldið, allan kostnað við færslu eða breytingu lagna.

Gjald fyrir heimtaug er háð stærð heimtaugar. Lágmarksstærð þriggja fasa heimtaugar 
er 35 A. Málstraumur heimtaugar miðast við stærð stofnvara húsveitu. Hámarksstærð 
heimtaugar sem Rarik afhendir til heimila og orlofshúsa á hitaveitusvæði er 50 A.  Ekki eru 
afgreiddar einfasa heimtaugar þar sem þriggja fasa kerfi er til staðar. Í einfasa dreifikerfi eru 
afgreiddar einfasa heimtaugar sem breytast í þriggja fasa heimtaugar með sömu aflgetu þegar 
dreifikerfið verður þrífasað. Afhending á annarri spennu er samkvæmt samningi í hvert sinn.

Rarik gerir skriflegt tilboð um tengigjald fyrir einfasa heimtaugar stærri en 100 A sem og 
heimtaugar stærri en 800 A þriggja fasa. Gjald fyrir breytingar á heimtaugum, aðrar en um 
getur í gjaldskrá þessari, og bráðabirgðaheimtaugar er samkvæmt skriflegu tilboði.
Einungis er afgreidd ein heimtaug í hvert hús samanber TTR 4.1.7. Þar sem heimtaug er 80 A 
eða minni er mælir settur í mælakassa utandyra, nema lóð sé skilgreind sem íbúðarhúsalóð 
samkvæmt fasteignaskrá. Það sama gildir ef um atvinnuhúsnæði er að ræða. Húseigandi 
leggur til mælakassa sem uppfyllir kröfur um frágang og gerð á mynd M3 og M5 í TTR og skal 
rafverktaki annast uppsetningu og tengingu á kostnað húseiganda.

Heimtaugargjald miðast við að heimtaugarstrengur sé kominn inn í töflu/mælakassa. Lega 
heimtaugar frá lágspennudreifikerfi skal ákveðin í samráði við Rarik en umsækjandi sér um 
gröft fyrir heimtaug innan sinna lóðarmarka, ásamt því að leggja að lágmarki 50 mm rör
a.m.k. 20 m út frá húsi í átt að dreifikerfi Rarik, og annast frágang í samræmi við Tæknilega 
tengiskilmála raforkudreifingar, TTR, grein 4.1.2. Rarik samþykkir ekki notkun ídráttarbarka.

Fari meðallengd lágspennudreifikerfis og heimtauga frá hverri spennistöð yfir 200 m á hverja 
lóð kemur til greiðslu umframlengdargjalds samkvæmt gr. 2.4.

Í upphafi þurfa a.m.k. 5 heimtaugar að tengjast hverri spennistöð sem sett er upp til að ekki 
komi til greiðslu spennistöðvargjalds, sjá gr. 2.5.

Ef lengd háspennudreifikerfis sem leggja þarf fer yfir 100 m kemur til greiðslu 
umframlengdargjalds, samkvæmt gr. 2.6 eða gr. 2.7 eftir því sem við á.

Viðbótarmælar eru settir upp í fjöleignahúsum eða húsum sem fleiri en einn nýtir, sjá gr. 2.8.

2.2. 	 Tengigjöld í dreifbýli

Málstraumur Gerð Grunnverð  
án VSK

Grunnverð m.  
VSK (24%)

35 A Heimtaug  353.951 kr  438.899 kr 

50 A Heimtaug  411.295 kr  510.006 kr 

80 A Heimtaug  529.928 kr  657.111 kr 

100 A Heimtaug  563.554 kr  698.806 kr 

200 A Heimtaug  865.104 kr  1.072.729 kr 

315 A Heimtaug  1.212.134 kr  1.503.047 kr 

400 A Heimtaug  1.385.155 kr  1.717.592 kr 

500 A Heimtaug  1.685.717 kr  2.090.289 kr 

630 A Heimtaug  2.163.254 kr  2.682.436 kr 

800 A Heimtaug  2.678.362 kr  3.321.169 kr 

Tengigjald stærri heimtauga en 800 A er samkvæmt tilboði sem byggir á arðsemismati.  

Komi í ljós að notkun er verulega minni en áætlanir viðskiptavinar gera ráð fyrir, áskilur Rarik 
sér rétt til að endurmeta tengigjaldið.

Mæling á 100 A og stærri heimtaugum fara í gegnum straumspennamælingu. Rafverktaki skal 
tryggja að mælatafla uppfylli kröfur skv. kafla 5 í TTR.
Önnur gjöld sem til greina koma eru:

Önnur gjöld sem til greina koma

a)     Umframlengdargjald lágspennu, sjá gr. 2.4

b)     Spennistöðvargjald (ef heimtaugar eru færri en 5 í upphafi), sjá gr. 2.5

c)     Yfirlengdargjald háspennu að 2 km, sjá gr. 2.6

d)     Yfirlengdargjald háspennu yfir 2 km, sjá gr. 2.7

e)     Viðbótarmælir stk, sjá gr. 2.8

f)      Bráðabirgðaheimtaugar, sjá gr. 2.3

g)     Stækkun heimtaugar, sjá gr. 2.9

h)     Endurkomugjald, sjá gr. 2.10

i)       Breyting á heimtaug, sjá gr. 2.11

j)       Þrífösun heimtaugar og spennistöðvar, sjá gr. 2.12

k)     Þrífösun háspennulagnar, sjá gr. 2.13

l)       Endurtenging, sjá gr. 2.14

m)   Aukakostnaður og frávik, sjá gr. 2.15

Gjald fyrir aðalheimtaug er háð stærð heimtaugar. Málstraumur heimtaugar miðast við 
stærð stofnvara húsveitu. Almennt er um að ræða þrífasa heimtaugar, háð gerð fyrirliggjandi 
háspennudreifikerfis. Ef um er að ræða þriggja fasa dreifikerfi eru afgreiddar þriggja fasa 
heimtaugar.

2.3. 	 Bráðabirgðaheimtaug

Um bráðabirgðaheimtaugar gilda sömu kröfur og um búnað og frágang eins og um 
aðalheimtaug. Sé bráðabirgðaheimtaug utan lóðarmarka afhendist hún við næsta götuskáp 
eða dreifistöð, annars við lóðarmörk sem snúa að dreifikerfi Rarik.

Grunngjald fyrir bráðabirgðaheimtaugar er eftirfarandi: 

Bráðabirgðaheimtaug Grunnverð  
án VSK

Grunnverð m.  
VSK (24%)

50 A  48.446 kr  60.073 kr 

80 A  64.572 kr  80.069 kr 

100 A  70.197 kr  87.044 kr 

200 A  123.586 kr  153.247 kr 

Strenglögn pr. metra  7.910 kr  9.808 kr 

Mæling á 100 A og stærri heimtaugum fara í gegnum straumspennamælingu, rafverktaki skal 
tryggja að mælatafla uppfylli kröfur skv. kafla 5 í TTR.

Innifalið í grunngjaldi er kostnaður við uppsetningu mælis og spennusetningu veitunnar. 
Annar kostnaður við framkvæmd verks greiðist samkvæmt skriflegu tilboði, sem miðast við 
aðstæður hverju sinni. Sé bráðabirgðaheimtaug stærri en 200 A skal greiða allan kostnað 
samkvæmt skriflegu tilboði, þar með talinn kostnað við mælingu. Bráðabirgðaheimtaugar 
skulu að jafnaði aflagðar innan 24 mánaða frá tengingu þeirra. Með bráðabirgðaheimtaug er 
átt við heimtaug sem fjarlægð er að verki loknu og gjald fyrir hana dregst ekki frá gjaldi fyrir 
varanlega heimtaug. Kostnaður fyrir leigu á búnaði fyrir bráðabirgðaheimtaug, í allt að 12 
mánuði, reiknast sem 10% af verði út af lager fyrir hvert byrjað ár.  Allar bráðabirgðaheimtaugar 
verða aftengdar um leið og aðalheimlögn er lögð inn í hús samkvæmt umsókn.

2.4	 Umframlengd lágspennu

Fari meðallengd strenglagna sem tengjast samtímis á spennistöð, yfir 200 m skal greiða 
umframlengdargjald. Hámarkslengd lágspennustrengs er 300 m.

Umframgjald fyrir hvern metra, á bilinu 200 m til 300 m, er samkvæmt gjaldskrá. 
Lágspennukerfi notanda skal ekki fara yfir 300 m. Umframlengdargjald er óháð spennustigi.

Nýtist lágspennukerfi, sem greitt hefur verið af yfirlengdargjald, nýjum notanda fyrir lok næsta 
almanaksárs eftir tengingu, endurgreiðir Rarik áður greitt yfirlengdargjald. Rarik afhendir að 
jafnaði ekki lengri heimtaugar en 100 m fyrir einstakan notanda á spennistöð.

Umframgjald lágspennu Grunnverð  
án VSK

Grunnverð m.  
VSK (24%)

Umframgjald per metra  2.867 kr  3.555 kr 

2.5. 	 Ný spennistöð

Sé í upphafi sett ný spennistöð fyrir færri en 5 heimtaugar, greiðist grunngjald spennistöðvar. 
Gjald þetta deilist á þann fjölda heimtauga sem tengjast í upphafi. Grunngjald spennistöðvar, 
einfasa eða þriggja fasa, óháð stærð spennistöðvar, er samkvæmt gjaldskrá.

Gjald þetta kemur til viðbótar heimtaugargjaldi samkvæmt gr. 2.2 og er ekki endurgreitt, þrátt 
fyrir að aðrir notendur tengist inn á kerfið síðar.

Þurfi að setja spennistöð, skal leggja Rarik til land eða húsnæði fyrir spennistöðina, eftir því 
sem hagkvæmara þykir að mati Rarik. Þegar land er lagt til er það gert Rarik að kostnaðarlausu 
og hlíta ber skilmálum Rarik um stærð og staðsetningu landsins. Ef Rarik samþykkir að nýta 
húsnæði sem notandinn leggur til fyrir spennistöðina skal húsnæðisaðstaðan fullnægja þeim 
kröfum sem gerðar eru um húsnæði til þessara nota, svo sem um brunahólf, og að öðru leyti 
fullnægja byggingareglugerð. Ganga skal frá skriflegum samningi um húsnæðið.

Spennistöðvargjald Grunnverð  
án VSK

Grunnverð m.  
VSK (24%)

Spennistöðvargjald  547.734 kr  679.191 kr 

2.6. 	 Ný háspennulögn til og með 2.000 m

Fyrir háspennulögn umfram 100 m, til og með 2.000 m, greiðist hlutdeild í kostnaði 
háspennulagnar samkvæmt gjaldskrá pr. metra. Gjald þetta deilist á þann fjölda heimtauga 
sem tengjast í upphafi og er ekki endurgreitt, þrátt fyrir að aðrar heimtaugar tengist inn á 
kerfið síðar.

Sé fyrirsjáanlegt, vegna aðstæðna, að kostnaður við lagningu verði meira en 50% hærri en 
ofangreint metraverð gefur til kynna, skal greiða þann áætlaða kostnað sem er umfram 50%.
Sjái umsækjandi alfarið um jarðvinnu veitist helmings afsláttur. Rarik þarf að taka út skurðinn, 
samþykkja hann og skal hann grafinn í heilu lagi.  

Óski viðskiptavinur eftir lagningu annarra lagna í framkvæmdum Rarik skal viðskiptavinur 
sjálfur útvega m.a. nauðsynleg leyfi fyrir sínum lögnum, sniðteikningar af skurðinum og sjá 
um verkstýringu með öðrum veitum. Rarik tekur ekki kostnaðarlega þátt í slíkum verkefnum 
reynist kostnaðurinn utan hefðbundinna framkvæmdaraðferða Rarik við plægingu.

Umframgjald lágspennu Grunnverð  
án VSK

Grunnverð m.  
VSK (24%)

Umframgjald pr. metra  2.867 kr  3.555 kr 

2.7. 	 Ný háspennulögn yfir 2.000 m

Fyrir lagnir umfram 2.000 m greiðist samkvæmt tilboði.

Hafi notandi greitt fyrir nýja háspennulögn samkvæmt tilboði skal eftirfarandi gilda, hafi ekki 
um annað verið samið sérstaklega:

Tengist aðrir notendur viðkomandi kerfi, innan 10 ára frá verklokum, skulu þeir taka þátt í 
kostnaði og á þá sá sem upphaflega greiddi rétt á endurgreiðslu frá Rarik. Kostnaði
er þá jafnað á milli notenda miðað við afskrifað verð þannig að kostnaðarhlutdeild og 
endurkröfuréttur lækki árlega um 10% af framreiknuðu stofnverði, með vísitölu neysluverðs, og 
falla niður að 10 árum liðnum frá verklokum.

Sjái umsækjandi alfarið um jarðvinnu veitist helmings afsláttur. Rarik þarf að taka út skurðinn, 
samþykkja hann og skal hann grafinn í heilu lagi.  

Óski viðskiptavinur eftir lagningu annarra lagna í framkvæmdum Rarik skal viðskiptavinur 
sjálfur útvega m.a. nauðsynleg leyfi fyrir sínum lögnum, sniðteikningar af skurðinum og sjá 
um verkstýringu með öðrum veitum. Rarik tekur ekki kostnaðarlega þátt í slíkum verkefnum 
reynist kostnaðurinn utan hefðbundinna framkvæmdaraðferða Rarik við plægingu.

Viðbótarmælir Grunnverð  
án VSK

Grunnverð m.  
VSK (24%)

Viðbótarmælir  35.593 kr  44.135 kr 

2.8	 Viðbótarmælar

Fyrir uppsetningu viðbótarmælis, fyrir aðra mælingu og/eða annan notanda á sömu heimtaug, 
greiðist samkvæmt gjaldskrá fyrir hvern mæli. Viðbótarmælar eru settir upp í fjöleignahúsum 
eða húsum sem fleiri en einn nýtir. Allir mælar skulu vera í sömu töflu í sameiginlegu 
inntaksrými. Þar sem notendur eru fleiri en 5 á sömu heimtaug greiðist fullt gjald fyrir fyrstu 
5 viðbótarmælana en hálft gjald fyrir mæla umfram 5 í sama verkinu. Viðbótarmæli er ekki 
heimilt að setja upp fyrir notkun utan lóðar heimtaugarhafa. Sjá kröfur varðandi viðbótarmæla 
í kafla 5 í TTR.

2.9. 	 Stækkun heimtaugar

Þegar heimtaug er stækkuð skal greiða fast gjald samkvæmt gjaldskrá og auk þess fullt 
tengigjald fyrir hina nýju heimtaug að frádregnu 40% af fyrra tengigjaldi samkvæmt gildandi 
gjaldskrá. Þetta á þó ekki við smáheimtaugar, (sjá eldri gjaldskrár), en þær er ekki hægt að 
stækka. Þurfi að skipta um heimtaugarstreng vegna stækkunar heimtaugar skal umsækjandi 
sjá um jarðvinnu innan lóðar. Þar sem spennustöð er innan lóðar notanda skal umsækjandi sjá 
um jarðvinnu að spennustöð í samráði við starfsfólk Rarik. Sé fyrirliggjandi rör fyrir streng of 
grannt eða skemmt skal umsækjandi sjá um að endurnýja það á sinn kostnað.

Stækkun heimtaugar Grunnverð  
án VSK

Grunnverð m.  
VSK (24%)

Stækkun heimtaugar            35.593 kr          44.135 kr 

2.10. 	 Endurkomugjald

Þurfi að hverfa frá við tengingu heimtaugar vegna ófullnægjandi frágangs að hálfu rafverktaka, 
ekki er staðið við bókaðan tíma eða koma þarf aftur vegna færslu heimtaugar á endanlegan 
stað, greiðist endurkomugjald samkvæmt gjaldskrá.

2.11. 	 Breyting á heimtaug

Breytingar á heimtaug að ósk notanda eru alfarið á hans kostnað samkvæmt tilboði. 
Grunngjald breytingar er samkvæmt gjaldskrá. Sama gildir ef færa þarf mælakassa og 
heimtaug, sé mælakassi ekki lengur aðgengilegur utandyra. Þegar heimtaug er breytt úr 
loftlínuheimtaug í jarðstrengsheimtaug sér notandi þó aðeins um jarðvinnu á eigin lóð auk 
mælakassa utanhúss þar sem heimtaug er 80A og minni. 

Þegar breytingar verða á heimtaugum 80A eða minni, skal setja upp mælakassa utanhúss 
og skal það gert í samræmi við TTR, nema lóð sé skilgreind sem íbúðarhúsalóð samkvæmt 
fasteignaskrá. Það sama gildir ef um atvinnuhúsnæði er að ræða. Minnkun heimtaugar, m.a. 
vegna breytingar í lægri dreifitaxta, telst afsal á því afli sem heimtaugin veitir.

Endurkomugjald Grunnverð  
án VSK

Grunnverð m.  
VSK (24%)

Endurkomugjald            25.706 kr           31.875 kr 

2.12. 	 Þrífösun heimtaugar

Þrífösun heimtaugar, þar sem þrífasa kerfi er til staðar við lóðarmörk, er viðskiptavini að 
kostnaðarlausu. Þó ber notanda að sjá um og bera kostnað af breytingum í eigin kerfi, 
til dæmis vegna vinnu rafverktaka, ásamt því að tryggja lagnaleið út að lóðarmörkum. 
Viðskiptavinur ber að tryggja sem jafnast álag á fasa.

2.13	 Þrífösun háspennulagnar

Sé þriggja fasa háspennulögn ekki fyrir hendi, en viðskiptavinur óskar eftir að flýta endurnýjun 
vegna þarfar fyrir þriggja fasa rafmagn, greiðir umsækjandi flýtikostnað sem nemur 30% af 
áætluðum framkvæmdakostnaði, enda rúmist framkvæmdin innan framkvæmdaáætlunar 
Rarik.

2.14	 Endurtenging

Sé veitu lokað um lengri tíma en 6 mánuði verður heimtaug aftengd. Falli notkun um heimtaug 
niður í 5 ár telst heimtaug aflögð og þarf að greiða fullt tengigjald samkvæmt gjaldskrá
hefjist notkun að nýju. Fyrir endurtengingu allt að 18 mánuðum frá aftengingu greiðast 20% af 
keyptum heimtaugarrétti, fyrir endurtengingu allt að 36 mánuðum frá aftengingu greiðast
40% af keyptum heimtaugarrétti og fyrir endurtengingu allt að 5 árum greiðist 70% af keyptum 
heimtaugarrétti.

Ofangreint á einnig við þegar um afsal á heimtaugastærð er að ræða, sbr. grein 2.11.

Endurtenging heimtaugar á aðeins við um þá lóð þar sem heimtaugin var afgreidd á sínum 
tíma en fylgir ekki húsinu við flutning. Við endurtengingu eftir 6 mánuði eða meira skal 
sækja um tengingu á sama hátt og um nýja heimtaug væri að ræða. Gefa skal upp löggiltan 
rafverktaka og tenging framkvæmd eftir þjónustubeiðni frá honum.

2.15	 Aukakostnaður og frávik

Fyrir heimtaugar á svæði þar sem varanlegri gatnagerð er ólokið getur Rarik krafist aukagjalds 
til að mæta viðbótarkostnaði sem af hlýst. Sé óskað eftir heimtaug frá og með 15. október og til 
1. apríl bætist vetrarálag ofan á allan kostnað vegna jarðvegsframkvæmda. Vetrarálag er nánar 
útskýrt á heimasíðu Rarik ár hvert. 

Fyrir lagningu á strengjum í svæði með fullfrágengnu, bundnu slitlagi getur Rarik krafist 
aukagjalds til að mæta viðbótarkostnaði sem af hlýst. Innifelur slíkur kostnaður einnig 
undirborandi vega, sé þess þörf. Breytingar á strenglögnum vegna skipulagsbreytinga eftir að 
uppbyggingu dreifikerfis er lokið skv. útgefnu skipulagi, greiðast af sveitarfélagi (greiðast ekki 
af Rarik).

Breyting á heimtaug Grunnverð  
án VSK

Grunnverð m.  
VSK (24%)

Breyting á heimtaug 35.593 kr          44.135 kr 

Óski viðskiptavinur síðar eftir aukningu á afli eða stækkun heimtaugar telst það endurtenging 
og gilda ákvæði kafla 2.14  Miðað er við þann dag sem heimtaug var minnkuð. Heimilt er að 
breyta heimtaug einu sinni á hverju tólf mánaða tímabili.

2.16	 Staðsetning

Inntaksstaður heimtaugar á að vera við útvegg húss, þeirri hlið sem snýr að dreifilögnum 
Rarik eða að hámarki 4 m frá útvegg. Leita skal samþykkis Rarik fyrir staðsetningu inntaks 
heimtaugar samanber kafla 4 í TTR.

2.16	 Eftirlit

Sveitarfélag, landeigandi eða félag sumarhúsaeigenda viðkomandi hverfis, eftir því sem við á, 
skal í samráði við Rarik tryggja heimild til lagningar dreifikerfis, hvort heldur er háspennukerfi, 
lágspennukerfi, eða uppsetningar á öðrum nauðsynlegum búnaði, sem og allan eðlilegan 
umgengisrétt til eftirlits, rekstrar og viðhalds kerfisins.


